
Кириш 
Тўқимачилик кластерларнинг иқтисодий ва экспорт салоҳиятини 

оширишда олимларнинг бир қанча таклифлари илгари сурилган. 
Маҳаллий олимларимиздан А.Солиев ва З.Хакимовлар мақолаларида 
“Кластер назарияси ва уни амалиётда қўллаётган мамлакатлар 
тажрибасидан Наманган вилоятида фойдаланиш имкониятлари” 
келтирилган.[1] Ушбу олимларнинг айнан ушбу худудни танланишига 
вилоятнинг тайёр маҳсулот ишлаб чиқариш хажми юқорилигидадир.  

А.Ш.Бекмуродов ва Янг Сонг Бе “Ўзбекистон тўқимачилик саноати 
стратегиясини ривожлантиришда кластер ёндашуви” [2]. деб номланган 
монографияда кластерга назирий ва амалий ёндашувлар, маҳсулот 
рақобатбардошлигини оширишда кластер мохияти, хом ашёни қайта 
ишлашда ҳамда хорижий мамлакатлар, компаниялар ва маҳсулотлар 
кесимида эришилган натижалари мисоллар орқали ёритиб берилган. 
Шунингдек, Республикада ушбу хорижий тажрибалардан фойдаланиш 
бўйича бир қанча таклифлар келтирилган.  

Мавзуга оид адабиётлар таҳлили 
Америка олимлари М.Портер “Рақобат услунлиги назарияси” [3], 

М.Энрайт, С.Резенфельд, П.Маскелл ва М.Лоренценлар “минтақавий 
кластерлар концепцияси” [4], А.Маршалл “Саноат худудлар назарияси” 
[5], П.Бекатин “Италян саноат огруглари назариялари”ни илгари 
суришган. [6] Т.Кононинг фикрига кўра, корхонани ишлаб чиқарган 
маҳсулот тури фақат бир турдаги маҳсулот билан чекланган бўлса, 
бундай корхона бошқа турдаги маҳсулот ишлаб чиқаришдан 
чекланганлиги сабабли, ягона ихтисослашган корхона деб таьриф 
берган. Аксинча агар хар хил турдаги маҳсулот ишлаб чиқарилган бўлса, 
бундай корхона диверсификациялашган корхона хисобланади. Бозор 
муносабатлари шаклланишига қараб корхона диверсификацияланишига 
ёки бир турдаги маҳсулот ишлаб чиқариш билан чекланади.[7] Р.Питс ва 
Х.Хопкинс таьрифида бироз бошқача жихатга амал қилиниб, 
диверсификацияни бир вақтнинг ўзида бир нечта бизнес турларини 
юритиш сифатида белгилайдилар.[8] Юқорида қайд этилган хориж 
олимларнинг назарияларида кластерлар бу рақобат устунлигини амалга 
оширишда юқори самара ҳисобланиб таълим, фан, технологик, 
иқтисодий ва бошқа хизмат кўрсатувчи субъектлар фаолияти билан 
уйғунлашган тизими эканлиги таькидланади. 

Гарвард университети профессори Майкл Портер илмий тадқиқот 
ишларида иқтисодиёти ривожланган мамлакатлар саноатининг 
ривожланиши хамда жахондаги илғор санаот тармоқларининг 
ривожланишини таькидлаб, рақобатбардош тармоқлар кластер 

принципи асосида ривожланиши хамда кластерларнинг қўллаб-
қувватланиши нафақат кластердаги компанияларнинг, балки миллий 
иқтисодиётнинг рақобатбардошлигини оширишга хизмат қилиши 
асослаб берилган. [9] 

И.Ансофф назариясига кўра, диверсификация-муайян корхонада 
мавжуд бўлган ресурслар фаолиятининг бошқа соҳаларига қайта 
тақсимлаш жараёнига қўлланиладиган атамадир. Бунда ишлаб чиқариш 
қувватларини оширган холда янги технологияларга ўтиш, янги 
бозорларга кириш ва янги тармоқларга кириш имконияти билан 
боғлиқ. [10] 

Кластер назарияси Россия олимлари Ю.С.Артомонова, 
Б.Б.Хурусталев [11] томонидан хам ўрганилган бўлиб, амалиётга татбиқ 
этиш бўйича лойихалар ишлаб чиқилган. Юқоридаги назарияларни 
яратилиши ва уларнинг амалий аҳамияти мамлакатлар, тармоқлар ва 
корхоналар иқтисодиёти рақобатбардошлигини  ошириш ва юқори 
самарадорликка эришишни назарда тутади. 

Тадқиқот методологияси 
Изланиш давомида иқтисодий, статистик, қиёсий таҳлил, 

хронологик кузатиш ва математик усуллардан фойдаланилди. 
Шунингдек, маҳаллий ва хорижий олимларнинг мавзу доирасида чоп 
этилган илмий ишларидан хам фойдаланилди. 

Таҳлил ва натижалар 
Халқаро глобал рақобат мухитида саноат маҳсулотлар сифатини 

ўзгариши мамлакатлар иқтисодиётини интенсив тадқиқот усуллардан 
фойдаланишни тақозо этмоқда. Маьлумки, жахон бозорларига сифатли 
кийим-кечак маҳсулотларни етказиб берилишида унга бевосита таьсир 
этувчи мухим омиллардан бири бу тўқимачилик корхоналарига 
замонавий инновацион технологияларни қўлланилиши билан боғлиқ. 
Бугунги кунда тўқимачилик саноатидаги ўсиш тенденцияси нафақат 
мамлакатимиз иқтисодиётини етакчи тармоғига, балки жахон 
тўқимачилик хамжамиятида хам ўз нуфузига эга бўлиб бормоқда. Бу 
хақда ITMF (International Textile Manufacturers Federation) бош 
директори Кристиан Шиндлер шундай деган эди. “Жуда қисқа вақт 
ичида Ўзбекистон тўқимачилик саноати халқаро миқёсида 
рақобатбардош ишлаб чиқарувчи ва мақбул етказиб берувчига айланди. 
Энди Ўзбекистон эьтироф этилган етказиб берувчи бўлиб, ўз 
тўқимачилик маҳсулотларини бутун дунёдаги харидорларга, айниқса 
халқаро бренд ва ритейларга етказиб бериш имкони мавжуд. [12] 

Шубхасиз, пахта тозалаш заводларини трансформациялаш 
жараёнларини амалга оширилиши оқибатида кластерларни ташкил 
топиши хамда қўшимча қиймат маҳсулотлар занжирини яратиш бўлди. 
Бунда кластерларни пахта экишдан чуқур қайта ишлаш ва тайёр 
босқичигача бўлган тизимини замонавий технологиялар билан 
таьминлаш саноат олдидаги устувор вазифалардан хисобланади. 

Умуман олганда, хом ашё етиштириш ундан сифатли маҳсулотлар 
ишлаб чиқаришда инновацион технологияларга эхтиёж борлиги 
мужассамланади.  

Бугунги кунда сув муаммоси дунёда тақчил бўлиб турган шароитда 
мамлакатимиз раҳбари Олий мажлис палатаси қўшма мажлисидаги 
нутқида барча соҳалар қатори экология ва атроф-муҳитни асраш, сув 
тақчиллигини олдини олиш бундан буён хам долзарб вазифа бўлиб 
қолиши алоҳида қайд этилди. Қишлоқ хўжалиги соҳасида пахта хом ашё 
етиштиришда хориж мамлакатлар тажрибаларини қўллаган холда 
инновацион технологиялардан фойдаланиш ва юқори унумдорликни 
оширишга қаратилган Ўзбекистон Республикаси Президентининг 2019 
йил 23 октябрдаги “Ўзбекистон Республикаси қишлоқ хўжалигини 
ривожлантиришнинг 2020-2030 йилларга мўлжалланган стратегиясини 
тасдиқлаш тўғрисидаги” ПФ-5853 сонли фармони қабул қилинганлиги 
бўлди. [13] Фармонда пахта ерларини лазерли ускунагичлар билан 
текислаш технологияларни жорий этиш, сув тежовчи технологиялардан 
фойдаланган кластерларга давлат томонидан субсидия маблағлари 
ажратилиши белгилаб қўйилди.  

Дарҳақиқат, хозирги глобал рақобат шароитида нафақат сифатли 
маҳсулотлар ишлаб чиқаришга балки тайёр маҳсулот таркибидаги хом 
ашёни етиштиришда замонавий методларни қўллаш мамлакатимиз 
иқтисодиёти олдида турган устувор вазифалардан хисобланади. Бунда 
фермерлар томонидан хом ашё сифати ундан тайёр бўлган маҳсулотлар 
хорижий бозорларда рақобатбардош маҳсулотга айланиши хамда 
глобал иқлим шароитида соҳага инновацион илғор технологияларни 
жорий этилишни тақозо этмоқда. Бу борада пахта далаларида амалга 
оширилаётган ислоҳотлар сўнгги уч йилликда сезиларли тарзда 
ошганлигини гувоҳи бўламиз.   

Ўзбекистон сув ресурсларининг асосий қисми қишлоқ хўжалиги 
маҳсулотларини етиштиришга қаратилганлиги инобатга олинса, бу 
борада сув муаммоси дефицит эканлиги, улардан самарали ва оқилона 
фойдаланиш каби мухим ишларни амалга оширишни тақозо этади. 2019 
йилдан бошлаб қишлоқ хўжалиги маҳсулотлари шу жумладан давлат 
томонидан пахта етиштиришда сувни тежайдиган технологиялардан 
кенг фойдаланиш бўйича субсидиялар ажратиш бўйича имтиёзлар 
қўлланилиб келинмоқда. Пахта етиштиришда замонавий 
технологияларни жорий қилиш мақсадида хориж мамлакатлар 
тажрибасини ўрганган холда мамлакатимизда томчилатиб, ёмғирлатиб 
хамда ерларни лазер ускунали ер текислагичлар билан текислаш 
технологияларни жорий қилиш устувор вазифаларга киради. 

1-расм. 2023 йилда Вилоят кесимида тўқимачилик кластерлар 

томонидан сув тежовчи технологияларни жорий қилиниши 
Манба: “Пахта-тўқимачилик кластерлари” уюшмачи маьлумотлари асосида 

муаллиф томонидан тайёрланди 

 
Расмда 2023 йилда жами кластерлар сони 142 тани ташкил 

қилганлигини эьтиборга олиб, уларга пахта етиштиришда жами 972,9 
минг гектар ер майдонлари шундан, 163,0 минг гектар томчилатиб 
суғориш технологиялар асосида пахта хом ашё етиштирилган. Бу 
умумий ер майдонининг 16,7 фоизини сув тежовчи технологиялардан 
фойдаланиб келинаётганлигидан далолат беради. Аммо бу хали ижобий 
кўрсаткичлар саналмайди.  

Бугунги кунда амалда умумий пахта етиштириш ер майдонининг 
16,7 фоизни сув тежовчи технологиялар қамраб олинганлигини 
инобатга олинса пахта ер майдонларининг қолган қисмларида сув 
тежовчи технологияларга давлат томонидан кредит ва субсидия 
маблағлари босқичма-босқич бериб борилаётганлиги ва яқин йилларда 
фермерлар томонидан пахта суғоришнинг ана шундай замонавий 
технологияларга ўтилиши хом ашёни сифатига, исрофгарчиликни 
олидини олишга, фермерларнинг бюджетига қолаверса мамлакат 
иқтисодиёти ва аҳолини ичимлик сувига бўлган талабини 
қондирилишига олиб келади.  

Хориж тажрибаларни ўзлаштирган холда мамлакатимиз пахта ер 
майдонлари холатини яхшилаш, хосилдорликни ошириш мақсадида 
махсус техникалар ёрдамида ер текислаш ишлари амалга ошириб 
келинмоқда. 2023 йилда Республика бўйича жами 238,3 минг гектар 
майдонларда лазер ускунали ер текислагичлар билан ишлов берилди. 
Жами 113 та кластерларда шундай замонавий технологиялар жорий 
этилди. Хорижда ишлаб чиқарилган замонавий техника ва 
технологиялар ёрдамида 350 минг гектар ер майдонлари лазер 

текислагичлар билан текисланиб, ўртача хосилдорлик 2017 йилга (24,2 
ц/га) нисбатан 10 ц/га га ёки 40 фоизга ошди. (2022 йил 34 ц/га). 
Буларнинг барчаси лазерли текислагичлар ёрдамидаги ер 
текислагичлар хамда сув тежовичи технологияларни амалиётга жорий 
этиш билан боғлиқ десак муболаға бўлмайди.  

Пахта-тўқимачилик кластерлар таркибида бўлган корхоналарни 
модернизация қилиш, ишлаб чиқариш самарадорлигини ошириш, 
соҳага замонавий технологиялар жорий қилиш орқали экологик 
мухитга зарар етказмайдиган ва ривожлантиришнинг интенсив 
усуллардан фойдаланишда кенг қамровли ишлар амалга ошириб 
келинмоқда.  

Замонавий технологияларни қўлланилиши ишлаб чиқариш 
унумдорлиги, янги бозорларга диверсификация хамда мода саноатга 
таьсир қилиши мумкин бўлган инқилобни бошдан кечирмоқда. Саноат 
бутун дунё бўйлаб миллионлаб одамларни иш билан таьминлайди 
хамда муҳим савдони амалга оширади. Технологик тараққиёт ўзгариши 
билан бирга ишлаб чиқарувчилар ўз фаолиятини тартибга солиш ва 
тўқимачилик маҳсулотларига бўлган истеьмолчилар талабини 
қондиришга интилмоқда.  

Тўқимачилик саноати замонавий технологияларни 
интеграциялашуви натижасида сезиларли даражада ўзгартирилди, 
тўқимачилик ишлаб чиқаришнинг турли босқичларини дизайндан 
тортиб ишлаб чиқариш ва тарқатишгача трасформация қилинди. 
Саноатда замонавий технологиялар қўлланиладиган баьзи асосий 
йўналишлар: (2-расм) 

 

 
2-расм. Тармоқ корхоналарини янги турдаги маҳсулотлар ишлаб 

чиқишда инновацион технологияларнинг таьсири 
Манба: Муаллиф томонидан тайёрланди 

 
1.Дизайн ва протиплаш: 

-Компьютерга асосланган дизайн. (CAD) Ушбу дастур таьминоти 
дизайнерларга тўқимачиликнинг рақамли дизайнерларни яратишга 
имкон беради, бу эса ғояларни тез протиплаш ва визуализация қилиш 
имконини беради. Бунда 

-3D моделлаштириш: Илғор 3D моделлаш воситалари 
дизайнерларга тўқимачилик маҳсулотларининг хақиқий рақамли 
протипларини яратишга имкон бериб, ишлаб чиқаришдан олдин 
дизайнерларни яхшироқ визуаллаштириш ва синовдан ўтказишни 
осонлаштиради. 

2.Барқарор материал ва жараёнлар: 
-Биотехнология ва материалшунослик соҳасидаги ютуқлар. Қайта 

ишланган полиэстер, органик пахта ва бамбук вискоза каби барқарор 
толаларнинг ривожланишига олиб келади. 

-Экологик тоза бўёқлар ва кимёвий моддалар: Тўқимачилик ишлаб 
чиқарувчилар сув, энергия сарфини ва кимёвий чиқиндиларни 
минималлаштириш учун экологик тоза бўяш ва пардошлаш 
жараёнларини ўзлаштирмоқда. 

-Рақамли принтер. Рақамли принтер технологиялари аньанавий 
бўяш усуллари билан солиштирганда сув ва кимёвий моддалар 
фойдаланишни камайтирадиган тўқимачилик маҳсулотларга ранглар ва 
нақшларни аниқ ва самарали қўллаш имконини беради. 

3. Ақлли тўқимачилик махсус кийимлар:  
-Бунда электрониканинг интеграциялашуви натижасида амалга 

оширилиб, тўқимачилик маҳсулотлар кийим ва матоларга сезиш, 
иситиш, ёритиш ва алоқа каби функцияларни қўшиш учун  сенсорлар, 
актуаторлар ва ўтказгич иплар каби электрон компонентларни ўз ичига 
олади. 

-Технологик кийимлар. Фитнес-трекерлар, ақлли соатлар ва табий 
мониторлар каби тақиладиган қурилмалар қулайлик ва 
мослашувчанлик учун тўқимачилик асосидаги компонетлардан 
фойдаланилади, бу эса кийим ва аксессуарларга узлуксиз интеграцияни 
таьминлайди. 

4.Автоматлаштирилган робототехника: 
-Автоматлаштирилган технологиялар тўқимачилик ишлаб 

чиқаришнинг турли босқичларини, жумладан йигирув, тўқув, трикотаж, 
бўяш ва пардозлаш жараёнларни соддалаштириш ва оптималлаштириш 
мақсадида фойдаланилади.  

-Компьютер томонидан бошқариладиган машиналар: 
Компьютернинг рақамли назорати (CNC) дастгоҳлари ва 
дастурлаштириладиган дастгоҳлар тўқимачилик ишлаб чиқаришни 
аниқ назорат қилиш имконини беради, бу эса тайёр маҳсулотларнинг 
юқори сифати ва мустаҳкамлигини таьминлайди.  

5. Етказиб бериш тизими бошқаруви: 

-Маьлумотлар таҳлили ва моделлаштириш: Тўқимачилик 
компаниялари таьминот занжири операцияларини оптималлаштириш, 
олдиндан башоратлаштириш, инвентар харажатларни 
минималлаштириш ва ишлаб чиқаришни режалаштириш унинг 
яхшилаш учун маьлумотлар таҳлили ва башоратли моделлаштиришдан 
фойдаланилади. 

-Блокчейн технологияси: Блокчейнга асосланган платформалар 
тўқимачилик маҳсулотларини етказиб бериш занжири бўйлаб 
шаффофлик ва кузатувчанликни таьминлаб, брендлар ва 
истеьмолчиларга тўқимачилик маҳсулотларининг хақиқийлиги, 
барқарорлик манбааларини текшириш имконини беради. 

6. Электрон тижорат ва рақамли маркетинг: 
-Онлайн чакана савдо платформалари. Электрон тижорат 

платформалари тўқимачилик ишлаб чиқарувчилари ва чакана 
сотувчиларга глобал бозорларга чиқиш ва мижозларга шахсий харид 
қилиш тажрибасини таклиф қилиш имконини беради. 

-Рақамли маркетинг стратегияси. Тўқимачилик брендлари 
истеьмолчилар билан мулоқот қилиш, маҳсулот инновацияларни 
намойиш қилиш ва брендга содиқликни шакллантириш учун ижтимоий 
медиа, таьсирчан хамкорлик ва контент маркетинги каби рақамли 
маркетинг каналларидан фойдаланади. 

Хулоса ва таклифлар 
Хулоса ўрнида шуни таькидлаш мумкинки, жахон тўқимачилик 

саноати шиддат билан ривожланиб бораётган хамда глобал рақобат 
мухити мавжудлигини инобатга олиб тўқимачилик маҳсулотлар ишлаб 
чиқарувчи корхоналар инновацион ва автоматлаштирилган 
технологияларга бўлган талабни юқорилигини сезадилар.  

Тўқимачилик корхоналарда замонавий технологияларни жорий 
этилиши ишлаб чиқаришни самарадорлигини, барқарорлик, инновация 
ишланмалар билан бирга халқаро бозорларда рақобатбардошлик 
кўрсаткичларини оширишга олиб келиб, маҳсулотлар ишлаб 
чиқилишини рақамли интеграциялашган ва бошқарувнинг барқарор 
механизмига айлантирилиши ҳамда вақт (time) менежменти 
тежалишига ва корхона иқтисодини барқарорлаштириш билан бирга 
мамлакат экспорт салоҳияти ва географиясини оширишга туртки 
бўлади. 

